DEKLARATE E INSTITUCIONIT TE PRESIDENTIT TE
REPUBLIKES
13 TETOR 2020

Presidenti i Republikés Sh.T.Z Ilir Meta menjéheré pasi mori
njoftimin nga Késhilli i Emérimeve né Drejtési, né datén 24 shtator
2020 rishpalli pér té tretén heré procedurén e aplikimit pér
plotésimin e vendit vakant gjyqtar né Gjykatén Kushtetuese
“vakancé e parakohshme”, pér shkak té€ pérfundimit para kohe té
mandatit té njé prej ish-gjyqtaréve qé né 7 shkurt té vitit 2018.

Kjo shpallje éshté publikuar né faqen zyrtare té€ internetit té
Institucionit té€ Presidentit t€ Republikés, né shtypin e shkruar, né
Fletoren Zyrtare dhe né Buletinin e Njoftimeve Zyrtare, si dhe né
gjithé mjetet e tjera t€ informimit publik pérfshi dhe mediat
audiovizie.

Eshté e treta heré qé Presidenti i Republikés shpall thirrjen pér
plotésimin kétij vendi vakant, pasi né té dy procedurat e
méparshme té datés 7 shkurt 2018 dhe té datés 27 shtator 2019,
kandidatét qé shprehén interesin ose jané térhequr gjaté garés, ose
nuk jané kualifikuar nga KED gjaté procesit té verifikimit té tyre,
duke pamundésuar késhtu sigurimin e njé numri té mjaftueshém
kandidatésh pér ushtrimin e té drejté€s s€ emérimit té njé anétari té
Gjykatés Kushtetuese pér kété vend vakant.

Afati i paraqitjes sé kérkesés pér shprehjen e interesit, pér kéte
vend vakant €shté nesér data 14 tetor 2020.

Sot kur kané ngelur edhe 1 DITE nga pérfundimi i kétij afati i
béjmé thirrje publike dhe inkurajojmé té gjithé juristét me
integritet, pjesé e sistemit té drejtésisé ose jo, g€ ploté€sojné kushtet
e kandidimit t€ mos hezitojné pér té aplikuar pér kété pozicion né
Gjykatén Kushtetuese qé i pérket pér plotésim Presidentit té
Republikés.



Pas pérfundimit té procedurés sé aplikimit, lista e kandidatéve
aplikues dhe dokumentacioni shoqérues i pércillet Késhillit té
Emérimeve né Drejtési pér vlerésim sipas ligjit.

Emeérimi si Gjykatés Kushtetues, éshté nder pér personin qé
aplikon dhe njé shérbim i madh pér Shqipériné, pér ruajtjen e
sovrantitetit dhe demokracisé sé vendit, dhe mbi té gjitha njé
hap i réndésishém pér té ardhmen Evropiane té Shqipérisé.

Ripértéritja dhe bérja plotésisht funksionale e Gjykatés
Kushtetuese, por dhe e Gjykatés sé Larté jané kushte kryesore
té celjes sé€ negociatave dhe plotésimi i kétyre kushteve kérkon
jo vetém angazhimin e té gjitha institucioneve té pérfshira por
duhet té gjejé dhe mbéshtetjen e shogérisé shqiptare e cila
brenda saj ka ploté juristé me integritet qé€ déshirojné té japin
kontributin e tyre né kété proces kaq té réndésishém.

Pér juristét me integritet, edhe sikur 1 dité té vetme té jené anétaré
té Gjykatés Kushtetuese éshté vleré e shtuar né karrierén e tyre né
sistemin e drejtésisé.

Ripértéritja e Gjykatés Kushtetuese éshté jetike pér Shqipériné!

Thirrja éshté e hapur deri né datén 14 tetor, ndaj Presidenti i
Republikés sot i fton té aplikojné dhe té mos ndihen té
frikésuar nga procesi i verifikimit qé do té pasojé né KED.

Presidenti i Republikés, pérsérit edhe njé heré thirrrjen pér
Késhillin e Emérimeve né Drejtési, t€ pérfundojé sa mé paré e sipas
ligjit shqyrtimin e kandidaturave pér vendin vakant qé aktualisht
ka né proces, dhe té angazhohet me té€ gjitha kapacitetet pér
vlerésimin dhe pikézimin e kandidatéve dhe t'i propozojé Presidentit
listén e kandidatéve pér ploté€simin e késaj vakance, sipas ligjit.

Presidenti i Republikés pérsérit edhe njé heré thirrjen ndaj Késhillit
té Larté Gjyqgésor gé té€ punojé né ményré té€ pandrepreré né drejtim

té verifikimit dhe vlerésimit té kandidaturave pér plotésimin e té
gjitha vendeve vakant né Gjykatén e Larté, e cila jo vetém qé
duhet té jeté plotésisht funksionale sa mé shpejt pér
shqyrtimin e céshtjeve té mbartura, por kjo Gjykaté éshté
pérgjegjése pér té eméruar dhe 3 anétarét e tjeré t€ Gjykatés
Kushtetuese.

Gjykata Kushtetuese duhet té jeté plotésisht funksionale me té
9 anétarét e saj, n€ ményré g€ gjaté shqyrtimit té céshtjeve kjo
trupé gjyqésore té mos hasé né asnjé pengesé proceduriale gé
bén té pamundur marrjen e vendimeve pér themelin e
pretendimeve kushtetutese té ngritura nga palét.

Mé poshté gjeni linkun pérkatés ku gjendet shpallja pér
aplikim.

http://president.al/presidenti-meta-dekreton-rishpalljen-e-
thirrjes-per-paraqitjen-e-kandidaturave-per-plotesimin-e-vendit-
vakant-gjvqtar-ne-gijvykaten-kushtetuese-vakance-e-
parakohshme-2/

